Коми Республика тӧдмасяс Перым крайын йӧзлы социальнӧй отсӧг сетан юкӧнса уджӧн

Кык дінму костын ёртасьӧм йылысь артмӧдчӧм збыльмӧдӧм серти Коми Республикаса делегация видзӧдлас, кыдзи уджалӧны челядьӧс быдтан семейнӧй формаяс. Таысь кындзи, планируйтӧны сёрнитны сы йылысь, кыдзи ёртасьны йӧзӧс велӧдӧмын да налысь дзоньвидзалун видзӧмын. Делегациянас веськӧдлӧ Коми Республикаса Юралысьлысь могъяс олӧмӧ пӧртысь Тамара Николаева.

Кыдзи пасйис Т. Николаева, визитлӧн медшӧр мог — тӧдмасьны Прикамьеын бур опытӧн, кыдзи сӧвмӧны бать-мамтӧм да бать-мам дӧзьӧртӧг кольӧм челядьӧс быдтӧм вылӧ семейнӧй формаяс, кутшӧм социальнӧй отсӧг сетӧны гражданалы, кыдзи сетӧны социальнӧй услугаяссӧ абу коммерческӧй организацияяслы. 

Визит дырйи планируйтӧны аддзысьлыны Перым крайлӧн Веськӧдлан котырса веськӧдлысь Надежда Кочуровакӧд, ветлыны социальнӧй, велӧдан да медицина учреждениеясӧ. Сы лыдын Перымса национальнӧй политехническӧй туялан университетӧ, Перым карса 2 №-а гимназияӧ, Перым крайса клиническӧй больничалӧн перинатальнӧй шӧринӧ, челядьлы карса 15 №-а клиническӧй больничалӧн хирургическӧй корпусӧ.

***Коми Республика да Перым край костын ёртасьӧм йылысь артмӧдчӧм кырымалӧма 2013 вося урасьӧм тӧлысь 26 лунӧ, кор Перым крайса губернатор Виктор Басаргин воліс Сыктывкарӧ визитӧн.

Коми Республикаса делегацияӧ пырисны Коми Республикалӧн йӧзӧс велӧдан министерствоса да Коми Республикалӧн йӧзлы отсӧг сетан агентствоса йӧз. 
